
 

 
BIZKAIKO FORU ALDUNDIKO GIZARTE EKINTZA SAILA 
 

1. Zer da Biok!? 
 

BiOK! Topaketa-gune bat da negozio-aukera berrien sorrera sustatzeko. BEAZek (Bizkaiko 
Foru Aldundiaren Ekonomia Sustatzeko Sailaren erakundea) eskaintzen du, eta bere helburua 
bikoitza da: 
 

• Bizkaiko erreferentziazko enpresen kokapen lehiakorra finkatzea eta, horretarako, 
tokiko eta nazioarteko talentua eta gaitasunak gehitzea. 

• Startupak eta goi-mailako gaitasunak dituzten bestelako erakundeak (teknologikoak 
eta/edo ezagutza-arlo zehatzekoak) Bizkaira erakartzea eta bizkortzea. Hala, 
merkatuko lehen aukera eskainiko zaie. 

 
Munduko edozein puntutik startupek edo erakundeek BiOK! plataformari proposamenak 
aurkeztu ahalko dizkiote. Erreferentziazko erakunde bakoitzak erronken bitartez bere 
garapen-lehentasunak identifikatuko ditu, aztertu eta hautatzeko. 
 
Bene-benetan uste dugu elkarlaneko berrikuntza irekia anizteko eta hazteko modurik 
arrakastatsuena dela. 
 
 

2.  Agiriaren helburua  
 
Dokumentu honetan, zerbitzua antolatu duen enpresaren (BEAZ) eta Bizkaiko Foru 
Aldundiaren Gizarte Ekintza Sailaren arteko lankidetzarako oinarriak ezartzen dira, azken 
horrek erronka bota nahi diolako ekosistema berritzaileari. 
 
 

3. Parte hartzeko eskakizunak 
 
Erronkan parte hartu ahal izango du edozein pertsona ekintzailek, startupek, ETEk, zentro 
teknologikok edo unibertsitatek, planteatutako erronka oso-osorik edo zati batean ebazten 
laguntzeko proposamena badu. Planteatutako erronkari konponbidea eman nahi dioten 
erakunde interesdunentzat ez da beharrezkoa izango Bizkaiko lurraldean kokatuta egotea. 
 
Gizarte Ekintza Sailak proposatzen duen BiOK! erronka honetan parte hartzeko, interesa 
duten erakundeek berariaz eskatu beharko dute interesa, BIOK! (https://bizkaiaok.eus /); 
hortik, proiektuaren lehen fasean parte hartzeko behar diren fikziozko datuak dituen 
dataseterako sarbidea izan ahal izango dute.  
  
Gainera, BiOK! proiektuan parte hartzeko, erakunde interesdunek datuen segurtasuna 
bermatzeko baldintza eta neurri batzuk bete beharko dituzte.  
  
Erronkan proposatutako bigarren fasera igarotzeko, proiektuan parte hartzen duten enpresek 
egiaztatu beharko dute kategoria ertain edo alturako informazio-sistema ziurtatuak erabiltzen 
dituztela eta gai direla maila ertaineko edo baliokideko sistema baterako eskatzen diren 
segurtasun-neurriak betetzen direla bermatzeko, Segurtasun Eskema Nazionala arautzen duen 

https://bizkaiaok.eus/

311/2022 Errege Dekretuaren II. eranskinean ezarritakoaren arabera, bereziki 
konfidentzialtasun- eta trazabilitate-dimentsioei eragiten dietenak.  
  
Proiektua garatzeko lehenengo fasean hautatutako erakundeek konfidentzialtasun-klausulak 
formalizatu beharko dituzte. Era berean, kontratu bidez, besteak beste, honako alderdi hauek 
bete beharko dituzte: 
 

• Ez gurutzatu BIOK! proiektuaren datuak beste erregistro batzuekin. 
• BIOK! proiektuaren testuinguruan lortutako datuak ez biltegiratzea besteren 

plataformetan eta/edo kanpoko biltegiratze-gailuetan. 
• Bizkaiko Foru Aldundiaren auditoretza-eskubidea gordetzea. 
• Ez azpikontratatzea BIOK! proiektuari lotutako zerbitzurik, Bizkaiko Foru Aldundiaren 

berariazko baimena izan ezean. 
• Bizkaiko Foru Aldundiak kontratuan ezarritako kontserbazio- eta/edo ezabatze-epeak 

betetzea. 
• Dataseta tokiko instalazioetara deskargatu ondoren, Bizkaiko Foru Aldundiak sarbidea 

baimendutako pertsonen zerrenda batentzat mugatzea. 
• Datuak partekatzeko plataformarako sarbidearen trazabilitatea ezartzea, bai eta 

datasetaren deskarga lokalean non kokatuko den ere. 
 
 
Partaideek, jatorriz edo bat-batean, eskakizun horiek betetzen ez badituzte, erronkatik 
baztertuak gera daitezke, eta ez dute zerbitzurik jasoko. Gainera, deialdi honetako 
antolatzaileei ezingo diete ezer erreklamatu: 
 

• Startup, ETE edo erakunde batek proiektu batekin bakarrik parte hartu ahalko du, 
banan-banan edo hirugarrenekin batera. 

• Konponbidea garatzen arituko diren proiektuaren lantaldeko kideek adin nagusia eta 
legezko gaitasuna izango dituzte. 

• Erronkan erregistratzean partaideek emandako datuak egiazkoak eta osoak izango 
dira. 

 
Deialdi honetako antolatzaileek partaideak erronkan ez onartzeko edo baja emateko 
eskubidea gordeko dute, iruzurrez, gehiegikeriaz, programaren edo legearen espirituaren 
aurka, bai eta hirugarrenen eta/edo fede onaren aurka ere jarduten dutela uste badute, 
jokabide horien ondorioz izan ditzaketen erantzukizunak gorabehera. Horiek guztiak 
partaideek oso-osorik beren gain hartuko dituzte, eta kasu guztietan antolatzaileak onik 
geldituko dira. Nolanahi ere, baja eman diezaiokete edozein partaideri, haren jarduketa (edo 
zerikusia duen pertsona batena) antolatzaileen ospearen edo izen onaren aurkakoa denean. 
Era berean, edozein partaide ez onartzeko eskubidea gordeko dute uste badute planteatutako 
erronkei behar bezala erantzuten ez dietela, edo onetsitako proiektu-kopurua dela eta ala 
beste edozein arrazoitan funtsatuta. 
 
Erronkan inskribatzen direnean, partaideek oso-osorik eta salbuespen edo baldintzarik gabe 
onartzen dituzte oinarri hauetako edukiak. 

4. Eskaerak aurkeztea  

 
Ekimen honetan parte hartu nahi duten erakundeek hasierako eskaera interesgarri bat bidali 
beharko dute erronkan parte hartzeko, honako informazio hau emanez:  
 
Hasierako eskaerak honako informazio hau jasoko du: 

• Harremanetarako informazioa. 
• Enpresaren informazio orokorra: izena eta IFKa 

 
Erakundeek beren proposamenak aurkeztu beharko dituzte ezarritako erronkari aurre egiteko, 
dagokion inprimakia betez, eta inskripzioari eskatzen zaien edo interesgarri ikusten duten 
informazio guztia erantsiz, honako plataforma honen bidez: http://bizkaiaok.eus. 
Proposamenek honako hauek proposatu beharko dituzte:  

 
• Proposatutako konponbidea. 
• URL – Proposatutako konponbidearen azalpen-bideoa (aukerakoa). 
• Berrikuntza-elementuak (produktua, prozesua, marketina eta antolaketa) edo proposatutako 

konponbidearekin zerikusia duten I+Garen emaitzak. 
• Proposatutako konponbidearekin lotutako teknologiak (hala baleude). 
• Konponbidea garatzen parte hartuko duen lantaldea. 
• Onurak. 
• Arriskuak. 
• Laguntzaileak. 
• Kostua. 
• Epeak. 
• Beste ohar batzuk. 
• Datu pertsonalak babesteko politika onestea.  

 
Hautagaitzak aurkezteko epea 2022ko azaroaren 24an hasi eta 2023ko urtarrilaren 20ean 
18:00etan (GMT+1) amaituko da. 
 

5. Ebaluazio prozesua 
 
Erronka bi fasetan garatuko da:  
 
(1) Erronkaren hasierako fasea:  
 
Konponbide proposamenak egiteko, erronkan parte hartzeko izena eman duten enpresek 
fikziozko datuak dituen dataset-egitura bat izango dute, erronkari heltzeko ekimen edo 
jarduera-ildo posibleak planteatzeko aukera emango diena.  
 
Erronkari hobekien erantzuten dioten proiektuak aukeratzeko xedez, ebaluazio-talde bat 
eratuko da Bizkaiko Foru Aldundiko eta Beazeko pertsonekin. Izan ere, talde horrek gauzatuko 
du hautespen-prozesua 
 
Eskaerak aurkezteko epea amaitzen denean, Beazek aurkeztutako eskaeren kalitateari 
dagokionez, lehen ikuskapena egingo du, eta eskatu den informazioa behar bezala osatu ez 
duten guztiak baztertuko dira. 
 

http://bizkaiaok.eus/eu/

Bizkaiko Foru Aldundiko Gizarte Ekintza Sailak izendatutako pertsonek, BEAZekin batera, 
aurkeztutako eskabideak aztertu eta ikuspuntu tekniko batetik baloratuko dituzte, gehienez 
ere hiru proposamen aukeratu arte, eta horiek erronkaren bigarren fasera igaroko dira. 
 
Bigarren fasera igaroko diren proposamenak 2023ko otsailaren 10erako aukeratuko dira.  
 
(2) Erronkaren II. fasea:  
 
Aurrez hautatutako proposamenak erronkaren bigarren fasera igaroko dira. Fase horretan, 
Bizkaiko Foru Aldundiak datu anonimizatuen multzo bat emango die, proposatutako 
konponbidea kontrastatzeko, egindako proposamenak pertsonalizatzeko eta/edo doitzeko, 
edo, hala badagokio, proposatutako erronkaren konponbide gisa proposatu beharreko datuen 
azterketa- edo monitorizazio-eredu zehatz batean aurrera egiteko.  
 
Horretarako, BAI DATA plataformarako sarbidea emango zaie gehienez ere aurrez 
hautatutako 3 erakunderi. Bertan, Bizkaiko Foru Aldundiak erronkaren esku jartzen dituen 
datu anonimizatuak izango dituzte, dagokion Datuen Babesaren Eraginaren Ebaluazioa egin 
ondoren. 
 
Era berean, aurrez hautatutako proposamenek “In factory innovation trip” (baterako 
sorkuntzako tailerra) izenekoan parte hartuko dute. Tailer horrek erronka zehatzago 
ezagutzeko aukera emango du, Gizarte Ekintza Saileko teknikariekin eskuz esku lan eginez, 
proposatutako konponbideak aztertzeko eta, horrela, azken proposamenerako jasotako 
feedback-aren bidez konponbidea egokitzeko. 
 
Saio horiek egin ondoren, parte hartzen duten erakundeek proposatutako erronkari behin 
betiko irtenbidea emateko proposamena aurkeztu beharko dute.  
 
Ebaluazio-taldeak proposamen irabazleari buruzko erabakia hartzeko aurkeztutako 
proposamenak aztertu beharko ditu. Horretarako, aurkeztu duten irtenbidearen defentsaren 
aurkezpen batera dei egin ahal izango zaie aurrez hautatutako erakundeei.  
 
Fase hori 6 asteko epean garatuko da, eta emaitzak posta elektronikoz jakinaraziko zaizkie 
aurrez hautatutako erakundeei. 
 
Proiektua aztertu eta ebaluatzeko, partaideek antolatzaileei baimena ematen diete  deialdi 
honen parte-hartzearen esparruan ebaluazio-taldeko kideei partaideen ideiak, dokumentazioa 
eta informazioa aditzera emateko. 
 
Aurkeztutako proposamen bakoitzari dagokionez, ebaluazio-taldeak honako alderdi hauek 
balioetsiko ditu:  
 

• Proposatutako ekimena edo konponbidea zenbateraino egokitzen den gizarte-
zerbitzuen sistemaren egungo esparrura eta Bizkaiko Foru Aldundiak eremu horretan 
dituen lehentasun eta eremu estrategikoetara.  

• Berrikuntza: proposatutako konponbidearen berrikuntza-maila balioetsiko da. 
• Proiektuaren eraikuntza-maila: proposatutako konponbidearen garapen-maila. 
• Proiektuaren lantaldea: erakunde partaideetako taldea balioetsiko da, haren 

esperientzia, arduraldia, merkatuaren ezagutza, kontaktuak, etab. 

• Bideragarritasuna: proiektuaren bideragarritasuna eta konponbidearen kostua eta 
ingurune errealean mantentzeari dagokion kostua. 

• Proiektuaren irismena: proposatutako konponbidearen erantzute-maila eta nola egiten 
dion aurre planteatutako arazoari balioetsiko da. 
 

 
6. Proiektu irabazlea 

 
Bizkaiko Foru Aldundiak erronkaren enpresa irabazlea hautatuko du eta konpromisoa hartzen 
du enpresa irabazleari proiektu pilotuaren garapena kontratatzeko 15.000 euro baino 
gutxiagoren truke. 
 
Enpresa irabazleak gutxi gorabehera sei hilabete izango ditu proiektua egiteko (Bizkaiko Foru 
Aldundiaren Gizarte Ekintza Sailarekin hitzartuko da epea). 
 
 

7. Jabetza industriala eta intelektuala  
 

Une oro proiektua eta balizko patenteak hautagaitza aurkeztu duen pertsonaren edo 
enpresaren jabetzakoak izango dira. Erronkan parte hartu arren, pertsona edo enpresa 
hautagaiak ez dio partaidetza erreferentziazko enpresari lagako. 
 
Alabaina, proiektu irabazleak Bizkaiko Foru Aldundiarekin konponbide pilotu erreala lortzeko 
erronka gauzatzeak bi alderdiak lotuko dituen kontratu bat sinatzea ekarriko du, eta kontratu 
horretan, besteak beste, pilotua gauzatzean izan litezkeen propietate 
industrialen/intelektualen ondoriozko erabilera-baldintzak adostuko dira. 
 
 

8. Azken gogoetak 
 
Parte-hartzaileek berariaz onartzen dute, deialdi honetan parte hartze hutsagatik, 
antolatzaileek beren izena eta startuparen izena eta haiekin lotutako irudi eta/edo logoak 
erabil ditzatela, edozein bitarteko erabiliz eta soil-soilik korporazio-, publizitate- eta sustapen-
helburuetarako eta/edo proiektu irabazlea gainerako parte-hartzaileei eta orokorrean jendeari 
ezagutarazteko, inolako lurralde- eta denbora-mugarik gabe, eta ordainsaririk eman gabe. 
 
Erronka hau aldatu, eten, desaktibatu eta/edo bertan behera utzi ahalko da, hala eskatzen 
duten inguruabar justifikatuak ematen badira. 
 
Era berean, antolatzaileek irabazi guztiak edo batzuk hutsik uzteko eskubidea gordetzen dute, 
ebaluazio-taldearen iritziz, aurkeztutako proiektuek finalista ala irabazle izatea merezi ez 
badute. 
 
 


